
GOUVÈNÈ CUOMO AP DEPWAYE SANT KÒMANN MOBIL NAN LONG ISLAND POU ANPECHE 

PWOPRIYETÈ KAY PÈDI KAY YO 

DFS ap bay Asistans pou Pwopriyetè Kay nan South Huntington Jedi ak nan Freeport Vandredi  

 

Gouvènè Andrew M. Cuomo te anonse jodi a lap depwaye Sant Kòmann Mobil (MCC) Depatman Sèvis 

Finans (DSF) yo nan Long Island pou ede pwopriyetè ki gen pwoblèm lajan pa pèdi kay yo.  

 

Reprezantan depatman yo pral rankontre pwopriyetè kay  yo nan MCC yo nan de adrès:  

• Jedi 12 desanm, apati 9 a.m. jiska 5 p.m. nan South Huntington Public Library, 145 Pidgeon Hill 

Rd. nan South Huntington.  

• Vandredi 13 desanm, apati 10 a.m. jiska 6 p.m. nan Freeport Village Hall, 46 N. Ocean Ave. nan 

Freeport.  

 

“N ap kontinye ede pwopriyetè kay ki gen pwoblèm lajan epi ki bezwen alejman ipotèk,” te deklare 

Gouvènè Cuomo. “Inisyativ pou anpeche sezi nou an ap pèmèt rezidan atravè eta a rankontre fasafas ak 

pwofesyonèl konpetan ki kapab diskite opsyon ki ka genyen pou ede yo konsève kay yo.”  

 

Benjamin M. Lawsky, Sipèentandan Sèvis Finans, te di konsa, “Gen aksyon konkrè pwopriyetè kay ka 

konsidere lè y ap fè fas ak posiblite pou yo sezi kay yo. Pwofesyonèl DFS ap tounen nan Long Island pou 

kontinye simeye nouvèl genyen asistans disponib pou fanmi kap goumen ak ipotèk yo.”  

 

Senatè Carl L. Marcellino te di konsa, “Mwen kontan fè patenarya ak Gouvènè Cuomo ak Depatman 

Sèvis Finans pou pote pwogram enpòtan anpil sa pou rezidan Long Island. Sa ka yon tèt chaje pou yon 

pwopriyetè ki gen pwoblèm lajan jwenn sa ki ldisponib pou yo. Nou isit la pou ede.”  

 

Senatè Charles J. Fuschillo, Jr. te di konsa, “Li enpòtan pou fanmi ki nan moman difisil jwenn sèvis ki 

kapab ede yo. Atravè pwogram sa, pwopriyetè kay ka pale fasafas ak pwofesyonèl fòme epi resevwa 

asistans ak konsèy opsyon disponib pou ede yo konsève kay. M ankouraje tout moun ki bezwen asistans 

pwofite sèvis sa.”  

Pwogram prevansyon sezi-ipotèk DFS la ap sèvi pou ogmante èd pou pwopriyetè ki ka pèdi kay yo depi 

lè Gouvènè Cuomo te lanse pwogram lan lane pase. Pwogram sansibilizasyon an vizite zòn atravè eta a 

kote pousantaj sezi-ipotèk yo wo. Gouvènè Cuomo pral depwaye tou Sant Kòmann Mobil DFS la nan lòt 

kote nan jou ak semèn k ap vini yo pou ede kontinye jwenn pwopriyetè kay ki gen difikilte yo. Adrès ak 

dat byen espesifik pral anonse nan yon ti tan ki pa twò lwen.  

 

Resous Eta a ki Disponib pou Pwopriyetè Kay yo  

 

Pwogram prevansyon sezi-ipotèk eta a ap pèmèt pwopriyetè kay yo fè reyinyon kap rete sekrè avèk 

espesyalis sezi-ipotèk DFS k ap evalye kote pwopriyetè kay yo ye nan pwosesis anvan sezi-ipotèk la oswa 

nan pwosesis sezi-ipotèk la.  

 

Selon sitiyasyon espesifik moun yo, espesyalis yo ka ofri pwopriyetè kay yo asistans nan domèn tankou:  

• Aplikasyon pou modifikasyon prè ipotekè, oswa y ap bay èd pou pwopriyetè kay ki te deja ap 

chèche jwenn modifikasyon prè ipotekè yo.  

• Fè entèvansyon sou non pwopriyetè kay bò kote enstitisyon prè ipotekè oswa ajans 

rekouvreman yo.  

• Ede pwopriyetè kay nan kominikasyon avèk enstitisyon prè ipotekè yo oswa ajans 

rekouvreman yo.  

• Aksepte plent pwopriyetè kay ki kwè yo viktim abi enstitisyon prè ipotekè yo, yon fason 

Depatman an ka mennen ankèt sou plent yo.  

 

Housing and Urban  Development US (HUD) te dakò pou konseye nan zafè lojman mete yo disponib tou 

pou ofri asistans pou pwopriyetè kay yo.  

 

Yo ankouraje pwopriyetè kay ki pa kapab rankontre pèsonèlman ak reprezantan DFS pou yo rele 

nimewo gratis prevansyon sezi-ipotèk Depatman nan, 1-800-342-3736, apati 8:30 a.m. jiska 4:30 p.m., 

lendi jiska vandredi. Pwopriyetè kay yo ka pote plent tou nan sitwèb Depatman an, www.dfs.ny.gov.  

 

Depatman an te ankouraje pwopriyetè kay yo pou yo pran anpil prekosyon avèk fwod aktivite pou sove 

ipotèk, yon sèvis biznis prive ka ofri sou mache a. Pa egzanp, pwopriyetè kay yo ta dwe:  

• Pran anpil prekosyon avèk moun k ap mande frè davans pou yo ka jwenn yon modifikasyon 

prè ipotekè yo, sove yon kay poutèt peman pa t fèt, oswa sispann yon sezi-ipotèk oswa taks sou 

vant. Lwa New York entèdi pou moun touche frè nan pifò ka yo. Epitou, anpil konseye lojman ki 

pa touche lajan ap ede pwopriyetè kay yo negosye avèk enstitisyon prè ipotekè yo gratis.  

• Pran anpil prekosyon avèk moun ki di yo kapab sove yon kay si yon pwopriyetè kay siyen oswa 

transfere papye kay li sou non yo pou pwopriyetè kay la kapab vin ajou nan peman prè ipotekè a 

oswa pou li kapab refinanse yon prè. Yon pwopriyetè kay pa ta dwe janm remèt peman prè 

ipotekè li ba moun ki pa konpayi prè ipotekè pwopriyetè kay la san apwobasyon konpayi an.   

